ՀԻՄՆԱՎՈՐՈՒՄ

«ԱՊՐԱՆՔԻ ԾԱԳՄԱՆ ՀԱՎԱՍՏԱԳՐԻ ՏՐԱՄԱԴՐՄԱՆ, ՓՈՐՁԱՔՆՆՈՒԹՅԱՆ ԱՆՑԿԱՑՄԱՆ ԿԱՐԳԸ  ՀԱՍՏԱՏԵԼՈՒ,  ՓՈՐՁԱՔՆՆՈՒԹՅՈՒՆ ԻՐԱԿԱՆԱՑՆՈՂ ՄԱՐՄԻՆՆԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ և ՓՈՐՁԱԳԵՏՆԵՐԻ ՈՐԱԿԱՎՈՐՄԱՆ ՈՒ ՔՆՆՈՒԹՅԱՆ ԱՆՑԿԱՑՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 30-Ի N 1772-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ, «ԱՌԵՎՏՐԱԱՐԴՅՈՒՆԱԲԵՐԱԿԱՆ ՊԱԼԱՏՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՄԱՔՍԱՅԻՆ ԿԱՐԳԱՎՈՐՄԱՆ ՄԱՍԻՆ ՕՐԵՆՔՈՒՄ» ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ

1. Անհրաժեշտությունը. 
Ներկայացված «Ապրանքի ծագման հավաստագրի տրամադրման, փորձաքննության անցկացման կարգը  հաստատելու,  փորձաքննություն իրականացնող մարմիններին ներկայացվող պահանջները և փորձագետների որակավորման ու քննության անցկացման կարգը հաստատելու և Հայաստանի Հանրապետության կառավարության 2010 թվականի դեկտեմբերի 30-ի N 1772-ն որոշումը ուժը կորցրած ճանաչելու մասին» ՀՀ կառավարության որոշման նախագիծը, «Առևտրաարդյունաբերական պալատների մասին» օրենքում փոփոխություն կատարելու մասին», «Պետական տուրքի մասին» օրենքում լրացում կատարելու մասին», «Հայաստանի Հանրապետության մաքսային կարգավորման մասին օրենքում» լրացում կատարելու մասին» օրենքների նախագծերի փաթեթի (այսուհետ՝ Փաթեթ) անհրաժեշտությունը միտված է Ապրանքների ծագման  հավաստագրերի տրամադրման և փորձաքննության անցկացման կարգի պարզեցմանը, հստակեցմանը, կանոնակարգմանը և կատարելագործմանը, ինչպես նաև փորձաքննություն իրականացնող մարմիններին ներկայացվող պահանջների և փորձագետների որակավորման ու քննության անցկացման կարգի սահմանմանը։
2. Ընթացիկ իրավիճակը և խնդիրները
Հայաստանի Հանրապետության կառավարության 2010 թվականի դեկտեմբերի 30-ի «Ապրանքի ծագման հավաստագրի տրամադրման և փորձաքննության անցկացման կարգը հաստատելու, Հայաստանի Հանրապետության կառավարության 2000 թվականի դեկտեմբերի 31-ի N 895 որոշման մեջ փոփոխություններ կատարելու և Հայաստանի Հանրապետության կառավարության 2001 թվականի դեկտեմբերի 24-ի N 1246 որոշումն ուժը կորցրած ճանաչելու մասին» N 1772 -Ն որոշմամբ (այսուհետ՝ Որոշում) կարգավորվում էին ապրանքի ծագման հավաստագրերի տրամադրման և փորձաքննության անցկացման ընթացակարգերի հետ կապված հարաբերությունները:
Սակայն ապրանքների արտադրության ոլորտում, մասնավորապես, մաքսային վճարների արտոնությունների որոշման հարցում կարևոր նշանակություն ունի ապրանքի ծագման հավաստագրի տրամադրումը, այդ իսկ պատճառով հատկապես կարևոր է, որ այդ գործընթացն իրականացվի հստակ, կանխատեսելի և դժվարություններ չառաջացնի բարեխիղճ գործարարների համար։
Խնդիրը կայանում է նրանում, որ գործող օրենսդրությամբ ապրանքների՝ տեղական և օտարերկրյա, ծագման հավաստագրերի տրամադրման և փորձաքննության անցկացման կարգը պարունակում է այնպիսի նորմեր, որոնք հստակ չեն, և դրանից ելնելով՝ հավաստագրի տրամադրումը կամ ապրանքի փորձաքննության իրականացումն առաջացնում է որոշակի խնդիրներ։
Բացի այդ, գործող օրենսդրությամբ առկա չեն ապրանքի ծագման հավաստագրերի տրամադրումը էլեկտրոնյաին ձևաչաթով, ինչպես նաև ապրանքի ծագման հավաստագրերի տրամադրման և փորձաքննության իրականացման գործընթացները տարանջատված չեն։
Ապրանքի ծագման հավաստագրերի տրամադրման ոլորտի բարելավման անհրաժեշտությունը պայմանավորված է բազմաթիվ խնդիրներով՝ ներառյալ․
•	իրավական ոչ համակարգվածությունը,
•	վարչարարական բեռի բարձր մակարդակը,
•	 թվային լուծումների սահմանափակ կիրառումը,
•	տվյալների թափանցիկության պակասը։
Որոշմամբ ապրանքների՝ տեղական և օտարերկրյա, ծագման հավաստագրերի տրամադրման և փորձաքննության անցկացման կարգը պարունակում էր այնպիսի նորմեր, որոնք հստակ չէին, և դրանից ելնելով՝ հավաստագրի տրամադրումը կամ ապրանքի փորձաքննության իրականացումն առաջացնում է հայեցողական լիազորությունների տարբեր մեկնաբանություններ:
Որոշմամբ սահմանված չէին նաև հավաստագրերի տրամադրման մերժման կամ հիմնավոր փորձաքննության դեպքերի վերահսկողական մեխանիզմները:
  Այս գործոնները խոչընդոտում են արտահանման գործընթացի արդյունավետությունը, հատկապես փոքր և միջին բիզնեսի համար, և պահանջում են համակարգային բարեփոխումներ՝ իրավական, կազմակերպչական և տեխնոլոգիական մակարդակներում։
Փաթեթով առաջարկվում է ապրանքի ծագման հավաստագրի տրամադրումը իրականացվի Էկոնոմիկայի նախարարության կողմից, ուստի անհրաժեշտություն է առաջացել նաև լրացում կատարել Հայաստանի Հանրապետության վարչապետի 2019 թվականի հունիսի 1-ի N 658-Լ որոշման մեջ, որով Էկոնոմիկայի նախարարության գործառույթներին ավելացվում է ծագման հավաստագրի տրամադրումը։
Ներկայացված Փաթեթով տարանջատվել են ապրանքի ծագման հավաստագրի և փորձաքննության ակտի տրամադրման գործընթացները: 
Բացի այդ, Փաթեթով սահմանվել են փորձաքննության մարմնին ներկայացվող պահանջները և  փորձագետների որակավորման ընթացակարգերը: 
Փաթեթով փորձաքննության  մարմինը անկախ մարմին է և իրականացնում է բացառապես ապրանքի ծագման հավաստագրերի փորձաքննության ծառայություն:
Փաթեթով՝ ապրանքի ծագման հավաստագիրը ստանալու համար դիմողներին որպես հնարավորություն առաջարկվում է փաստաթղթերը ներկայացնել նաև էլեկտրոնային ձևաչափով։
«Առևտրաարդյունաբերական պալատների մասին» ՀՀ օրենքում լրացում կատարելը պայմանավորված է «Ապրանքի ծագման հավաստագրի տրամադրման, փորձաքննության անցկացման կարգը  հաստատելու,  փորձաքննություն իրականացնող մարմիններին ներկայացվող պահանջները և փորձագետների որակավորման ու քննության անցկացման կարգը հաստատելու և Հայաստանի Հանրապետության կառավարության 2010 թվականի դեկտեմբերի 30-Ի N 1772-Ն որոշումը ուժը կորցրած ճանաչելու մասին»  որոշման նախագծով: 
Հաշվի առնելով, որ Փաթեթով առաջարկում է ապրանքների ծագման հավաստագրերը տրամադրվի ՀՀ էկոնոմիկայի նախարարության կողմից, ուստի «Առևտրաարդյունաբերական պալատների մասին» ՀՀ օրենքի 6-րդ հոդվածի է) կետն ուժը կորցրած ճանաչել։
«Գործունեության իրականացման ծանուցման մասին» ՀՀ օրենքում լրացում կատարելը պայմանավորված է «Ապրանքի ծագման հավաստագրի տրամադրման, փորձաքննության անցկացման կարգը  հաստատելու,  փորձաքննություն իրականացնող մարմիններին ներկայացվող պահանջները և փորձագետների որակավորման ու քննությոան անցկացման կարգը հաստատելու և Հայաստանի Հանրապետության կառավարության 2010 թվականի դեկտեմբերի 30-Ի N 1772-Ն որոշումը ուժը կորցրած ճանաչելու մասին»  որոշման նախագծով:
Ներկայացված Փաթեթով  տարանջատվել են ապրանքի ծագման հավաստագրի տրամադրման և փորձաքննության ակտի տրամադրման գործընթացները: 
Փաթեթով փորձաքննության  մարմինը անկախ մարմին է և իրականացնում է բացառապես ապրանքի ծագման հավաստագրերի փորձաքննության ծառայություն:
Քանի որ Փաթեթով փորձաքննություն իրականացող մարմինը պետք է հաշվառված լինի որպես ծանուցման ենթակա գործունեություն իրականացնող անձ, ուստի անհրաժեշտություն է առաջացել կատարել լրացում «Գործունեության իրականացման ծանուցման մասին» ՀՀ օրենքում:
«Պետական տուրքի մասին» ՀՀ օրենքում լրացում կատարելը պայմանավորված է «Ապրանքի ծագման հավաստագրի տրամադրման, փորձաքննության անցկացման կարգը  հաստատելու,  փորձաքննություն իրականացնող մարմիններին ներկայացվող պահանջները և փորձագետների որակավորման ու քննությոան անցկացման կարգը հաստատելու և Հայաստանի Հանրապետության կառավարության 2010 թվականի դեկտեմբերի 30-Ի N 1772-Ն որոշումը ուժը կորցրած ճանաչելու մասին»  որոշման նախագծով, քանի որ Նախագծում փորձաքննություն պահանջող ապրանքների ծագման հավաստագրերի փորձաքննության իրականացման, ինչպես նաև փորձաքննություն չպահանջող ապրանքների համար տրամադրված ծագման  հավաստագրերի և այլ դեպքերի համար  սահմանված է վճարներ:
[bookmark: _Hlk197080100]Հաշվի առնելով, որ Փաթեթով առաջարկվում է փորձաքննություն չպահանջող ապրանքների համար տրամադրված ծագման հավաստագրերի (և այլ դեպքերի) համար սահմանել պետական տուրք, ուստի առաջարկվում է «Մաքսային կարգավորման մասին» օրենքում կատարել համապատասխան լրացում։
Բացի այդ Փաթեթով առաջարկվում է «Ապրանքի ծագման որոշման փորձաքննության գործունեությունը սահմանել որպես ծանուցման ենթակա գործունեություն, հետևաբար առաջարկվում է սույն դրույթն ամրագրել «Գործունեության իրականացման ծանուցման մասին» օրենքում։
3. Կարգավորման նպատակը և բնույթը
Ապրանքի ծագման հավաստագրերի տրամադրման ոլորտում առկա համակարգային խնդիրների հետևանքներն ունեն ինչպես տնտեսական, այնպես էլ վարչարարական բնույթ։Դրանք բացասաբար են ազդում արտահանման գործընթացների ժամանակային և ֆինանսական արդյունավետության վրա, սահմանափակում են տնտեսվարողների մրցունակությունը, նվազեցնում են պետական կառավարման թափանցիկությունը և խոչընդոտում են Հայաստանի արտաքին առևտրային ներուժի լիարժեք իրացմանը։Հետևաբար անհրաժեշտ է իրականացնել ոլորտի համալիր բարեփոխումներ՝ ուղղված ընթացակարգերի պարզեցմանը,  հստակեցմանը և իրավական դաշտի կատարելագործմանը։
4. Տվյալ բնագավառում իրականացվող քաղաքականությունը։Խնդրի լուծման ուղղությամբ ՀՀ Կառավարության կողմից վերջին տարիներին ձեռնարկվել են մի շարք նախաձեռնություններ, որոնք նպատակ են ունեցել պարզեցնել և արդիականացնել արտաքին առևտրի վարչարարական գործընթացները, այդ թվում՝ ապրանքի ծագման հավաստագրերի տրամադրման ոլորտը։ Մասնավորապես՝
իրականացվել են քայլեր՝ ուղղված արտաքին տնտեսական գործունեության թույլտվությունների և փաստաթղթաշրջանառության միասնական կանոնների մշակմանը։ Այդուհանդերձ, ապրանքի ծագման հավաստագրերի տրամադրման ոլորտում առանձին և համալիր կարգավորում չի իրականացվել։
Նախաձեռնվել են աշխատանքներ՝ էլեկտրոնային փաստաթղթաշրջանառության ներդրման ուղղությամբ («e-gov» ենթահամակարգերի ընդլայնման ծրագրեր), սակայն ապրանքի ծագման հավաստագրի էլեկտրոնային ձևաչափի և կիրառման կարգի վերաբերյալ իրավական ակտեր դեռևս չեն ընդունվել։
Այսպիսով՝ մինչ այժմ իրականացված միջոցառումները չեն ապահովել ոլորտի համալիր կարգավորում, և առկա է անհրաժեշտություն մշակելու նոր իրավական ակտ կամ քաղաքականություն, որը կստեղծի միասնական, թվայնացված և թափանցիկ համակարգ՝ ապրանքի ծագման հավաստագրերի տրամադրման համար։
5. Նախագծի մշակման գործընթացում ներգրավված ինստիտուտները և անձինք:
          Նախագիծը մշակվել է ՀՀ էկոնոմիկայի նախարարության կողմից:
6. Ակնկալվող արդյունքը։
Առաջարկվող կարգավորման տարբերակների իրականացման արդյունքում կհաստատվեն միատեսակ, թափանցիկ և թվայնացված գործընթացներ, որոնք կբարձրացնեն վարչարարական և տնտեսական արդյունավետությունը, կպահպանեն միջազգային ստանդարտներին համապատասխանությունը և կնպաստեն Հայաստանի արտահանման և ներմուծման ոլորտի կայուն զարգացմանը։
[bookmark: _GoBack]Հաշվի առնելով, որ Կառավարության առաջնահերթ նպատակներից է՝ Գործարար և ներդրումային միջավայրի բարելավումը, ուստի Փաթեթի ընդունման դեպքում կբարելավվի գործարար և աշխատանքային հարաբերությունների ճկունության բարձրացումը։
7. Այլ տեղեկություններ։ Որոշման նախագծի ընդունման դեպքում պետական բյուջեի մուտքերի էական ավելացում կամ նվազում չի նախատեսվում։
8.  Կապը ռազմավարական փաստաթղթերի հետ. Հայաստանի վերափոխման ռազմավարություն 2050 կառավարության 2021-2026թթ. ծրագիր, ոլորտային և/կամ այլ ռազմավարություններ։
Նախագիծը բխում է ՀՀ Կառավարության 2021-2026թթ. ծրագրի «ՏՆՏԵՍՈՒԹՅՈՒՆ» բաժնի «Գործարար և ներդրումային միջավայրի բարելավում» և «Արտաքին տնտեսական քաղաքականություն և արտահանման խթանում» կետերից։ 
Ներդրումների ծավալների և համատարած արտադրողականության աճը կարող է տեղի ունենալ բարենպաստ գործարար և ներդրումային միջավայրի առկայության պայմաններում։ Գործարար և ներդրումային միջավայրի ճկունությունն ապահովելու նպատակով իրականացվելու են կառուցվածքային բարեփոխումներ, որոնք նպատակ են ունենալու ընդլայնելու Հայաստանի Հանրապետության քաղաքացիներին հասանելի տնտեսական հնարավորությունների դաշտը։
Արտադրողականության աճի շնորհիվ արտադրության ծավալների ավելացումը ենթադրում է նաև իրացման, այդ թվում՝ արտահանման ծավալների աճ։





